
  
  

मुख्यमंत्री ने किया छात्रों को स्मार्टफोन, टैबलेट वितरण कार्य का शुभारंभमुख्यमंत्री ने
किया छात्रों को स्मार्टफोन, टैबलेट वितरण कार्य का शुभारंभ

चर्चा में क्यों? 
25 दिसंबर, 2021 को उत्तर प्रदेश के मुख्यमंत्री योगी आदित्यनाथ ने राज्य के युवाओं को सशक्त बनाने की एक अन्य पहल में, पूर्व प्रधानमंत्री अटल
बिहारी वाजपेयी की जयंती पर एक करोड़ मुफ्त स्मार्टफोन और टैबलेट के वितरण कार्य का शुभारंभ किया। 

प्रमुख बिंदु 
उन्होंने लखनऊ के भारत रत्न अटल बिहारी वाजपेयी इकाना स्टेडियम में अंतिम वर्ष के छात्रों को एक लाख स्मार्टफोन और टैबलेट प्रदान किये।
इस कार्यक्रम में राज्य के हर ज़िले से बड़ी संख्या में छात्र-छात्राएं शामिल हुए। इन स्मार्टफोन और टैबलेट के ज़रिये उन्हें न सिर्फ पढ़ाई का कंटेंट
मिलेगा, बल्कि रोज़गार से जुड़ी जानकारियाँ भी मिलेंगी।
उल्लेखनीय है कि मुख्यमंत्री योगी आदित्यनाथ द्वारा की गई घोषणा के अनुसार राज्य के एक करोड़ युवाओं को तकनीकी रूप से उन्नत बनाने के लिये
उन्हें मुफ्त स्मार्टफोन और टैबलेट दिये जाएंगे। इसी के तहत उन्होंने पहले चरण में युवाओं को 60,000 स्मार्टफोन और 40,000 टैबलेट बाँटे।
इस अवसर पर मुख्यमंत्री ने ‘डिजी शक्ति पोर्टल’और ‘डिजी शक्ति अध्ययन ऐप’का भी शुभारंभ किया। डिजी शक्ति अध्ययन ऐप सभी स्मार्टफोन
और टैबलेट पर इंस्टॉल किया गया है।
डिजी शक्ति अध्ययन ऐप के माध्यम से संबंधित विश्वविद्यालय या विभाग छात्रों को अध्ययन सामग्री उपलब्ध कराएगा। इसके साथ ही बूट लोगो और
वॉलपेपर के माध्यम से सरकार की ओर से रोज़गार संबंधी योजनाओं और ऐसी ही अन्य युवा कल्याण योजनाओं की जानकारी भी दी जाएगी।
विशेष सचिव (आईटी और इलेक्ट्रॉनिक्स) कुमार विनीत ने कहा कि राज्य सरकार ने प्रदेश के युवाओं को सशक्त बनाने के लिये विस्तृत योजनाएँ
बनाई हैं। स्मार्टफोन और टैबलेट के माध्यम से युवाओं को पढ़ाई, प्रतियोगी परीक्षाओं और रोज़गार के लिये उत्कृष्ट सामग्री प्रदान की जाएगी,
जिससे वे आत्मनिर्भर बन सकेंगे।
उन्होंने कहा कि प्रथम चरण में अंतिम वर्ष में पढ़ने वाले राज्य के युवाओं को मुफ्त स्मार्टफोन और टैबलेट दिये जाएंगे। इसके बाद कार्यक्रमों का
आयोजन कर ज़िलों में स्थानीय स्तर पर स्मार्टफोन व टैबलेट का वितरण किया जाएगा।

